
ԱՐՁԱՆԱԳՐՈՒԹՅՈՒՆ
«Մաքսային միության անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի 21-ի համաձայնագրում փոփոխություններ կատարելու մասին

Եվրասիական տնտեսական միության անդամ պետությունները՝ ի դեմս Կառավարությունների, ղեկավարվելով «Մաքսային միության մաքսային օրենսգրքի մասին» 2009 թվականի նոյեմբերի 27-ի պայմանագրով եւ «Եվրասիական տնտեսական միության մասին» 2014 թվականի մայիսի 29–ի պայմանագրով, 
համաձայնեցին հետեւյալի մասին.

Հոդված 1
«Մաքսային միության անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի 21-ի համաձայնագրում կատարել հետեւյալ փոփոխությունները՝
1)	անվանման մեջ «Մաքսային միության» բառերը փոխարինել «Եվրասիական տնտեսական միության» բառերով.
2)	ներածական դրույթներում՝
առաջին պարբերության մեջ «Եվրասիական տնտեսական համայնքի շրջանակներում Մաքսային միության» բառերը փոխարինել «Եվրասիական տնտեսական միության» բառերով.
երրորդ պարբերության մեջ «Մաքսային միության միասնական մաքսային տարածքում» բառերը փոխարինել «Եվրասիական տնտեսական միության մաքսային տարածքում» բառերով.
3)	1-ին հոդվածում՝
առաջին պարբերության մեջ «սահմանում է» բառը փոխարինել «կարգավորում է» բառով.
երկրորդ պարբերության մեջ «Մաքսային միության» բառերը փոխարինել «Եվրասիական տնտեսական միության» բառերով.
չորրորդ պարբերության մեջ «Մաքսային միության անդամ պետությունների մաքսային մարմինների միջեւ, ինչպես նաեւ» բառերը փոխարինել «Եվրասիական տնտեսական հանձնաժողովի՝ Եվրասիական տնտեսական միության անդամ պետությունների կենտրոնական մաքսային մարմինների հետ (այսուհետ համապատասխանաբար՝ Միություն, անդամ պետություններ),» բառերով.
4)	2-րդ հոդվածում «մաքսային հսկողության կոմիտեն» բառերը փոխարինել «պետական եկամուտների կոմիտեն» բառերով.
5)	3-րդ հոդվածում՝
1-ին կետում «Մաքսային միության» բառերը հանել.
2-րդ կետում «Մաքսային միության անդամ պետությունների օրենսդրություններին եւ (կամ) Մաքսային միության օրենսդրությանը» բառերը փոխարինել «անդամ պետությունների օրենսդրության եւ (կամ) Միության իրավունքի մաս կազմող միջազգային պայմանագրերին ու ակտերին» բառերով, «Մաքսային միության մաքսային սահմանով» բառերը փոխարինել «Միության մաքսային սահմանով» բառերով. 
3-րդ կետի առաջին պարբերությունը շարադրել հետեւյալ խմբագրությամբ՝
«3. Դիմումը գրավոր կամ էլեկտրոնային եղանակով ներկայացվում է Եվրասիական տնտեսական հանձնաժողով:».
4-րդ կետում «Մաքսային միության մաքսային տարածքում» բառերը փոխարինել «Միության մաքսային տարածքում» բառերով, «Մաքսային միության անդամ պետություններից» բառերը փոխարինել «անդամ պետություններից» բառերով.
6)	4-րդ հոդվածում՝
1–ին կետում՝
չորրորդ պարբերության մեջ «Մաքսային միության մաքսային սահմանով» բառերը փոխարինել «Միության մաքսային սահմանով» բառերով, «Մաքսային միության անդամ պետությունների» բառերը փոխարինել «անդամ պետությունների» բառերով.
վեցերորդ պարբերության մեջ «Արտաքին տնտեսական գործունեության միասնական ապրանքային անվանացանկին» բառերը փոխարինել «Եվրասիական տնտեսական միության արտաքին տնտեսական գործունեության միասնական ապրանքային անվանացանկին» բառերով.
յոթերորդ պարբերության մեջ «Մաքսային միության մաքսային սահմանով» բառերը փոխարինել «Միության մաքսային սահմանով» բառերով, «Մաքսային միության անդամ պետությունների» բառերը փոխարինել «անդամ պետությունների» բառերով.
3-րդ կետի տեքստի համաձայն՝ հանել «Մաքսային միության» բառերը.
4–րդ կետում՝
առաջին պարբերության մեջ «Մաքսային միության ամբողջ տարածքում» բառերը փոխարինել «բոլոր անդամ պետությունների տարածքներում» բառերով.
երկրորդ պարբերությունից հանել «Մաքսային միության» բառերը.
6-րդ կետի երկրորդ պարբերությունից հանել «Մաքսային միության» բառերը. 
8–րդ կետում՝
առաջին պարբերության մեջ «կենտրոնական մաքսային մարմիններն» բառերը փոխարինել «Եվրասիական տնտեսական հանձնաժողովը» բառերով.
երկրորդ պարբերության մեջ «Մաքսային միության անդամ պետությունների կենտրոնական մաքսային մարմիններն» բառերը փոխարինել «Եվրասիական տնտեսական հանձնաժողովը» բառերով.
7)	5–րդ հոդվածը շարադրել հետեւյալ խմբագրությամբ՝

Դիմումի ձեւակերպման պահանջները, դիմումն ուսումնասիրելու կարգը, կենտրոնական մաքսային մարմիններին եւ իրավատերերին տեղեկացնելու կարգը, Միասնական ռեեստրից քաղվածքներ տրամադրելու կարգը եւ հետեւյալ հարցերի վերաբերյալ որոշումներ ընդունելու կարգը սահմանվում են Եվրասիական տնտեսական հանձնաժողովի կողմից հաստատված՝ Միասնական ռեեստրի վարման կանոնակարգով՝
Միասնական ռեեստրում մտավոր սեփականության օբյեկտներ ընդգրկելը.
Միասնական ռեեստրում մտավոր սեփականության օբյեկտների ընդգրկումը մերժելը.
Միասնական ռեեստրում փոփոխություններ կատարելը.
Միասնական ռեեստրում մտավոր սեփականության օբյեկտներ ընդգրկելու համար ժամկետը երկարաձգելը. 
Միասնական ռեեստրից մտավոր սեփականության օբյեկտներ հանելը:».
8)	6-րդ հոդվածում՝
1–ին կետում՝
առաջին պարբերության մեջ «, որը (որոնք) իրավաբանական ուժ ունի (ունեն) Մաքսային միության բոլոր անդամ պետություններում» բառերը փոխարինել «կամ նշված պարտականության կատարման ապահովումը հաստատող այլ պայմանագիր (պայմանագրեր), որոնք իրավաբանական ուժ ունեն բոլոր անդամ պետություններում» բառերով.
երկրորդ պարբերության մեջ «գումարը» բառից հետո ավելացնել «կամ պարտականության կատարումն ապահովելու համար նախատեսված գումարը» բառերը.
2-րդ կետում «գույքային վնաս պատճառելու համար պատասխանատվությունն ապահովագրելու վերաբերյալ պայմանագիրը (պայմանագրերը)» բառերը փոխարինել «սույն հոդվածի 1-ին կետով նախատեսված պայմանագրերը» բառերով.
3-րդ կետում «Գույքային վնաս պատճառելու համար պատասխանատվությունն ապահովագրելու պայմանագիր (պայմանագրեր)» բառերը փոխարինել «Սույն հոդվածի առաջին կետով նախատեսված պայմանագրերը» բառերով.
5-րդ կետը շարադրել հետեւյալ խմբագրությամբ՝
«5. Միասնական ռեեստրում պարունակվող տեղեկությունները հրապարակվում են Միության եւ կենտրոնական մաքսային մարմինների պաշտոնական կայքերում՝ Ինտերնետ տեղեկատվական-հեռահաղորդակցական ցանցում:
Նշված տեղեկությունների՝ Միության պաշտոնական կայքում հրապարակման կարգը սահմանվում է սույն Համաձայնագրի 5-րդ հոդվածով նախատեսված կանոնակարգով:».
9)	7-րդ հոդվածում՝
 «Միասնական ռեեստրում» բառերից հետո ավելացնել «հաշվի առնելով դիմումին կցվող փաստաթղթերի գործողության ժամկետը,» բառերը.
«Մաքսային միության» բառերը հանել.
10)	8–րդ հոդվածը շարադրել հետեւյալ խմբագրությամբ՝

Սույն Համաձայնագրի մեկնաբանման եւ (կամ) կիրառման հետ կապված վեճերը կարգավորվում են «Եվրասիական տնտեսական միության մասին» 2014 թվականի մայիսի 29-ի պայմանագրի 112-րդ հոդվածին համապատասխան:».
11)	եզրափակիչ մասում «Մաքսային միության հանձնաժողովում» բառերը փոխարինել «Եվրասիական տնտեսական հանձնաժողովում» բառերով.

Հոդված 2
Սույն Արձանագրությունն ուժի մեջ է մտնում սույն Արձանագրությունն ուժի մեջ մտնելու համար անհրաժեշտ ներպետական ընթացակարգերը Եվրասիական տնտեսական միության անդամ պետությունների կողմից կատարվելու վերաբերյալ վերջին գրավոր ծանուցումն ավանդապահի կողմից ստանալու օրվանից:

Կատարված __________ քաղաքում, 20___ թվականի _________-ի «____»-ին, մեկ բնօրինակից՝ ռուսերենով։

	Հայաստանի Հանրապետությունից
	Բելառուսի Հանրապետությունից
	Ղազախստանի Հանրապետությունից
	Ռուսաստանի Դաշնությունից



